
Erindi til Hafnarfjarðarbæjar 
Erindi þetta er endurskrifað og uppfært af erindi sem barst Hafnarfirði 16. september 2024 
og er þriðja erindi að þessu máli. 

Bætt félagsaðstaða 
Rimmugýgur hefur síðustu tvö ár fengið að halda afnotum af Hörðuvöllum 1, betur þekkt sem 
Lækur, en samningur okkar er runnin út. Geymsluaðstaða okkar í Staðarbergi 6 sem henni 
fylgdi er hefur verið losuð og er því allur búnaður sem þar var geymdur kominn inn í Læk.  
Rimmugýgur þurfti að víkja úr Staðarbergi fyrir starfseminni í Læk sem þurfti að stækka 
umgjörð sína og forðast myglu sem myndast hafði í húsinu á Hörðuvöllum 1. Skiptust félögin 
því á húsnæðum en við fengum að halda í bílskúrinn í Staðarbergi til að geyma stærsta og 
fyrirferðamesta útbúnaðinn okkar. 
 
Hvað Staðarbergi varðar; Þetta geymslurými bar þungan af búnaði okkar þrátt fyrir að vera 
aðeins helmingur af því sem við áttum að hafa þessi 5 ár. Vegna tilfærslu á þessum búnaði 
er Lækur nú afskrifaður sem athafnarými og er einungis geymsla í augu félagsins. Hefur 
mikill hluti af búnaði okkar skemmst í myglunni vegna aðgerðarleysis fyrrum bæjarstjórna 
sem hefur kallað á allsherjar viðhald, endurgerð og auka kostnað á búnaði félagsins.  
 
Hvað Læk varðar; Húsið er ekki boðlegt fyrir félagsstarf. Gólf svignar undan manngangi, hiti 
og frárennsli hafa verið vandamál fyrir okkur og kostnaður fyrir Hafnarfjörð frá upphafi okkar 
veru þar. Svo ekki sé talað um mygluna sem starfsemi Lækjar flúði sem hefur bara ágengst 
með árunum. Ofangreindar aðstæður hafa orsakað afföll félagsmanna sem vilja nýta 
húsnæðið til handverks eða annara félagsstarfa. Við höfum sótt húsaskjól í gegnum leigu hjá 
Hraunbúum síðastliðna þrjá vetur svo að handverk leggist ekki niður og er aðsókn þangað er 
nóg til að sannreyna að þó að það væri hægt að halda uppi félagsstafi þar, sem ekki er hægt 
vegna m.a. fyrirgreindar myglu, væri Lækur sprunginn utan af félaginu. 
 
Úrlausn; Ástandið er orðið svo slæmt að félagar eru alvarlega farnir að velta upp 
hugmyndum um viðræður við önnur bæjarfélög. Við stöndum frammi fyrir því að halda 30 ára 
afmæli félagsins og 30. Víkingahátíðina í Hafnarfirði í júní á næsta ári. Nú hafa þegar 1200 
erlendir víkingar sýnt áhuga á því að sækja viðburðinn heim, er raunsætt mat félagsins að 
u.þ.b. 600 láti af því verða, því verður þetta stærsti Víkingaviðburður sem Rimmugýgur, 
Hafnarfjörður og Ísland og landið munu halda.  
Til að geta tekið á móti þessum fjölda erlendra gesta þurfum við aðstöðu í hið snarasta til að 
undirbúa búnað, tjöld og starfsemi félagsins. Því krefst Rimmugýgur þess að fá annað 
húsnæði til afnota fyrir árslok. Óskandi væri 350-400fm húsnæði sem gæti þá fyllt upp í þarfir 
geymslu, viðhalds, handverks og hátíðar þarfa félagsins. Sé rétt rými til staðar gæti það 
uppfyllt þarfir fyrir bardaga og bogfimi hluta félagsins líka.  
 

 
_______________________________ 

Fyrir hönd Rimmugýgjar 
Jökull Tandri Ámundason 

Jarl Rimmugýgjar 

